ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ

  1. Իրավական ակտի անհրաժեշտությունը (նպատակը)

Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրման կարգի ապահովումն է:
Վերը նշված ծրագիրն իրականացնելու համար անհրաժեշտություն է առաջանում Հայաստանի Հանրապետության 2021 թ. պետական բյուջեում կատարել վերաբաշխում` Հայաստանի Հանրապետության կառավարության 2020 թ. դեկտեմբերի 30-ի N 2215-Ն որոշման մեջ՝ զբաղվածության ծրագրում (1088), փոփոխություններ և լրացումներ կատարելու միջոցով: 

1. Առաջարկվող լրացումներն ու փոփոխությունները

Հայաստանի Հանրապետության կառավարության 2021 թվականի օգոստոսի 12-ի N 1326-Լ որոշմամբ նախատեսված է, որ 2021թ․-ի ընթացաքում Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին կտրամադրվի պետական աջակցություն: Ծրագիրը  կիրականացվի 50 շահառուի, այդ թվում՝ 5 հաշմանդամություն ունեցող անձի համար աշխատատեղի հարմարեցմամբ։ Ծրագրի շրջանակներում վճարվում է՝
1) Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) օրենսդրությամբ սահմանված կարգով աշխատանքով ապահովող կազմակերպություններին` երեք ամսվա համար շահառուի աշխատավարձից և դրան հավասարեցված վճարներից հաշվարկվող եկամտային հարկի, դրոշմանիշային վճարի և օրենքով սահմանված դեպքերում` սոցիալական վճարի փոխհատուցում 100 հազ․ դրամի չափով (50 շահառու*100000 դրամ=5000000 դրամ) և 5 հաշմանդամություն ունեցող անձի համար աշխատատեղի հարմարեցման նպատակով տրամադրվող հատուցում` 5 շահառու*500000դրամ=2500000 դրամի չափով:
Ընդամենը պահանջվող գումարը կազմում է 7,500.0 հազ. դրամ 
2)  Վերը նշված գումարը հնարավոր է ապահովել ՀՀ 2021 թ. պետական բյուջեի 1088 Զբաղվածության ծրագրի «12001.  Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառումից՝ 5,157.9 հազ. դրամ և «12006.  Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» միջոցառումից 2,342.1 հազ. դրամ գումարի վերաբաշխմամբ՝ որտեղ մեր կանխատեսումներով մինչև տարեվերջ կառաջանան տնտեսումներ: 
Մանավորապես. 
«12001.  Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառումն իրականացվում է միայն 2020 թվականից 2021թ անցողիկ խորհրդատվական ծառայությունների ֆինանսավորման նպատակով և գումարը կազմում է 4,842.1 հազ. դրամ  նախատեսված 10,000 հազ. դրամից, արդյունքում՝ 5,157.9 հազ. դրամի տնտեսումը կուղղվի «Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրում» միջոցառմանը,
«12006.  Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» միջոցառման շահառուների թիվը նախատեսված 764-ից կազմում է 753 և միջոցառման ֆինանսավորման նպատակով մինչև տարեվերջ կպահանջվի 190,500.1 հազ. դրամ, արդյունքում՝  192,842.20 հազ. դրամ հաստատված ցուցինիշից 2,342.1 հազ. դրամի տնտեսումը կուղղվի «Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրում» միջոցառմանը:  

1. Իրավական ակտի կիրառման դեպքում ակնկալվող արդյունքը

 Նախագիծն ընդունվելու դեպքում ՀՀ 2021 թվականի պետական բյուջեից կհատկացվեն համապատասխան ֆինանսական միջոցներ Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) զբաղվածության ապահովման համար հնարավորությունների ստեղծում:

1. Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Աշխատանքի և սոցիալական հարցերի նախարարության աշխատակազմի և Միասնական սոցիալական ծառայության համապատասխան մասնագետները:



4.	Կապը ռազմավարական փաստաթղթերի հետ. 
 «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը բխում է Կառավարության 2021-2026 թթ. ծրագրի 1.2-րդ կետից, այն է՝ Արցախի հետպատերազմյան վերականգնումը, տնտեսական կյանքի աշխուժացումը, տեղահանված բնակչության սոցիալական խնդիրների լուծումը, մշակութային ու կրոնական ժառանգության պահպանումը լինելու են Կառավարության ուշադրության կենտրոնում:


	5. Տեղեկանք
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա, իսկ ՀՀ 2021 թվականի պետական բյուջեի ծախսերը և եկամուտները չեն ավելանա։ 

